
tíðindi

Randi Jacobsen

Elly Debess, sum býr í Ternu­
ryggi í Havn, livir í ævigum 
ótta fyri, at ein ferðsluvan­
lukkan skal henda í gøtuni.

- Tað er tað sama í øðrum 
býlingum, har barnafamiljur 
búgva. Tað verður hugsað alt 
ov lítið um børnini. Ofta eru 
bungur á vegunum, men fyri 
tað mesta eru tær so lágar, 
at tær hvørki gera frá ella til, 

sigur Elly Debess.
Nú eru hennara egnu 

børn vaksin. Hon var mang­
an bangin, tá ið tey vóru smá, 
men ferðslan tá var ikki sum 
nú. Nú hugsar hon um næsta 
ættarlið og onnur børn í 
gøtuni.

Tað búgva onnur børn í 
gøtuni, og eins og hon fáa 
onnur ofta vitjan av ommu- 
og abbabørnum.

Stórir bilar koma javnan 

inn á gøtuna, men tað er líka 
ringt við privatbilum, sum 
koyra við fullari ferð eftir tí 
longu gøtuni, sigur Elly De­
bess.

Fyri nøkrum árum síðan 
savnaðu grannarnir undir­
skriftir til býráðið, men tey 
fingu bara at vita, at gerast 
skuldi ein ferðsluteljing.

- Tað er ikki tað, sum hetta 
snýr seg um, hvussu nógvir 
bilar koyra eftir vegnum.  Eg 

sigi bara at ein bilur er nóg 
mikið til at drepa eitt barn. 
Tað eru børn í gøtuni, og 
eisini í heiminum hjá okkum, 
so hetta er ein marra hvønn 
einasta dag. Okkurt ítøkiligt 
má gerast, sigur Elly Debess.

Hon sigur, at tey onkuntíð 
aftur hava verið í samband 
við býráðið, men tað hevur 
sagt tað sama.

Randi Jacobsen

Tað finst einki einfalt svar 
uppá, hvat gerast kann fyri 
ferðslutrygdina í býling­
unum, har barnafamiljur 
búgva, og í samstarvi við 
politiið er tekniska deild 

hjáTórshavnar  býráð við at 
gera eina ferðslutrygdarætl­
an fyri býin. Ein ætlan, sum 
fyri langari tíð átti at verið 
liðug.

Bogi Haraldsen, býarverk­
frøðingur er væl greiður yvir, 
at nógv fólk liva í ótta fyri tí 

ringasta, sum kann henda. 
Serliga tá ið eitt óhapp er 
hent, ella næstan hendi, ring­
ja fólk til hansara við sínum 
hjartasuffum.

Onkuntíð eru bungur 
settar upp, sjálvt um tað 
kanska ikki er besta loysnin, 

men líka nógv fyri at sissa, tá 
ið eitt óhapp er hent.

Ferðsutrygdarætlanin, 
sum er á veg, verður bæði 
afturlítandi út frá hendum 
óhappum, men líka so nógv 
framlítandi fyri at vísa á, 
hvat kann gerast betur.

Vegabungur er ein máti 
at tálma ferðsluna. Nógva­
staðni hevur tað hjálpt at 
seta skelti upp við hægst 
loyvdu ferð. Vegatekniskar 
forðingar mugu lagst eftir, 
hvussu vegurin er.

- Vegatekniskar forðingar 

eru ikki alt. Vit kunnu býta 
tað upp í trý, vegurin, akfarið 
og førarin. Ein vegatekninsk 
forðing hjálpir ikki móti 
skilaleysari koyring, sigur 
Bogi Haraldsen.

Nógvir mátar at tálma ferðsluni
Vegabungur eru ikki altíð besta loysnin. Mark fyri mest loyvdu ferð er ein onnur loysn. Men ilt 
er at verja seg móti vitleysari koyring, sigur Bogi Haraldsen, býarverkfrøðingur í Havn

Bara ein bilur skal til 
at drepa eitt barn
Tað má gerast nakað fyri at tálma ferðsluni í býlingum, har 
barnafamiljur búgva, sigur Elly Debess, sum býr á Ternuryggi í Havn

Tórugøta er ein bein gøta, og mangan koyra 
bilarnir har við nógvari ferð. Elly Debess er 

bangin fyri, at tað ein dag endar galið
Mynd: Álvur Haraldsen

Ráðið hevur stórt for­
stáilsi fyri foreldrum og 
øðrum, sum hava ampa 
av akførum, ið koyra 
skjótt. Tað eru tíverri bil­
førarar, sum ikki koyra 
eftir umstøðunum og ikki 
virða hámarksferðina. 
Hetta kann vera til stóran 
vanda fyri børn. Ofta er 
tað so, at tá vegurin er 
breiður, og sýnið er gott, 
hava summir bilførarar 
lyndi til at seta ferðina 
upp. 

Rætta loysnin
Tað eru fleiri sløg av ferð­
tálmandi atgerðum, og 
rætta loysnin valdast um 
veg, ferðslu og umhvørvi.

Bungur rigga ofta væl 
á íbúðarvegum, har tað er 
lutfalsliga lítil ferðsla, og 
har bussar ikki koyra. 

Forsetingar er annað 
tiltak. Her verður vegurin 

smalkaður í støðum niður 
í eitt spor, eins og hann 
verður forskotin summa 
staðni, so bilar noyðast at 
koyra eitt sindur á skák. 
Hvussu hann verður snið­
givin, veldst um, hvussu 
nógv ferðsla er.

Hevaðar flatu', har 
partur av vegnum verður 
hækkaður. Hetta sæst 
stundum við gonguteigar.

Rundkoyringar  virka 
eisini ferðtálmandi.

Ferðslutrygdar­
ætlanir
Tað er umráðandi, at kom­
munur hava ferðslutrygd­
arætlanir, har raðfest er, 
hvussu ferðslutrygdin 
verður tryggjað, herund­
ir hvørjir vegir skulu hava 
bungur ella aðrar ferðtál­
mandi atgerðir, og nær tað 
skal verða gjørt.

Bungur góðar 
summastaðni
Møguleikarnir eru nógvir, 
sigur Ráðið fyri Ferðutrygd, 
sum hevur sent okkum hesar 
viðmerkingar til málið


